
Chandisha Ashtakam

ચણ્ડીશાષ્ટકમ્

આસ્માકીનં કરાલં જવમિહ ભુવને કઃ સહેદિત્યખર્વા-
હઙ્કારોલ્લાસવલ્ગલ્લહરિશતલુઠલ્લોલયાદોમતલ્લી ।

મલ્લીમાલેવ યસ્યોદ્ભટવિકટજટાકોટરે નિષ્પતન્તી
દીવ્યત્યભ્રસ્રવન્તી સ મમ હૃદિ સદા ભાતુ ચન્દ્રાર્ધચૂડઃ॥ ૧॥

વ્યોમ્નીવામ્ભોદલેખા હૃદ ઇવ લહરીધોરણી પૂષણીવ
શ્યામાકાન્તાંશુલક્ષ્મીરુદયમથ લયં યાતિ યત્ર ત્રિલોકી ।

જ્વાલાજિહ્વાલફાલજ્વલનકવલિતોદ્દર્પકન્દર્પવીરો
હીરોવૃન્દારકાણાં વિશદયતુતરાં શેમુષીં  સોઽષ્ટમૂર્તિઃ  ॥ ૨॥

ઉદ્યત્સાન્દ્રામ્બુવાહવ્યતિકરસુષભાસન્નિભે કણ્ઠપીઠે
શમ્પારાજીવ યસ્યાવનિધરદુહિ તુર્દોર્લતા જાજ્વલીતિ ।

સ ત્રૈલોક્યૈકનાથોઽદિતિતનયધુનીમુગ્ધડિણ્ડીરપિણ્ડ-
પ્રખ્યઃ શ્રીકઙ્કટીકો મમ નિબિડતમોગ્રન્થિભેદાય ભૂયાત્॥ ૩॥

સન્તાપસ્વિન્નચૂડામૃતકિરણગલત્સ્ફારપીયૂષધારા
ભાલાગ્નૌ યસ્ય દુગ્ધાહુતિરિવ  સતતં સ્પન્દમાના ચકાસ્તિ ।

સ બ્રહ્માણ્ડપ્રકાશાવનલયઘટનાનાટિકાસૂત્રધારો
ગૌરીપ્રાણપ્રિયો નઃ પ્રથયતુ નિતરાં તાનિ તાનીહિતાનિ॥ ૪॥

શ્રીપીયૂષાદિવસ્તુપ્રકરવિભજનોદ્ભૂતવાદૈકવિજ્ઞા
દેવંમન્યા મહેછા અહહ કતિ દિવો ભારભૂતા ન સન્તિ ।

દેવસ્ત્વેકસ્ત્રિલોકાદ્મરવિષકવલીકારકેલીવિદગ્ધો
વર્વર્ત્યાર્તાનુકમ્પાધૃતતનુઘટનાસેચનો રેરિહાણઃ॥ ૫॥

પુષ્પાનેહેવ બાઢં વિબુધવિટપિષૂત્કર્ષપુષ્પપ્રકર્ષ
તન્વન્સુપ્તોઽપિ સદ્યો મયપુરદહનં યો વ્યાધાદ્વિશ્ર્વભૂત્યૈ ।

સોઽવ્યાન્મૂર્તોઽપ્યમૂર્તો યતિરપિ સતતાહીનભોગોપભોગી
કાન્તાશ્લિષ્ટોઽપ્યકાન્તઃ શશધરમુકુટાલઙ્કૃતિર્દેવદેવઃ ॥ ૬॥

ચણ્ડીશાષ્ટકમ્

દેવાનાં સાર્વભૌમો વિવિધભવભવાજ્ઞાનવાટીકુઠારઃ
શ્રેયઃ શ્રીરઙ્ગશાલાખિલનિગમકલાકલ્પનોલ્લાસસીમા  ।

સર્વાહોભઙ્ગબીજં  મુનિજનહૃદયાગારરત્નપ્રદીપઃ
કશ્ચિદ્ભૂ માસ્તુ ભૂત્યૈ સ્ફુટકુમુદવનીભાર્ગવીગેયકાન્તિઃ॥ ૭॥

ક્રોડક્રીડત્પૃદાકૂત્કટવિકટજટાટોપટઙ્કારકેલિ -
ત્રુટ્યન્નક્ષત્રચક્રક્રમિકચટચટાકારિવૃષ્ટિપ્રકૃષ્ટમ્ ।

ઉચ્ચૈર્દોર્દણ્ડખણ્ડભ્રમણવલયિતાશેભચીત્કારચણ્ડં
પાદપ્રક્ષેપકમ્પ્રક્ષિતિ મદનકૃષસ્તાણ્ડવં નઃ પુનાતુ॥ ૮॥

॥ ઇતિ શ્રીદુર્ગાપ્રસાદદ્વિવેદીવિરચિતં ચણ્ડીશાષ્ટકં સમ્પૂર્ણમ્॥

